
Ɓeere maaga a 
poɗ go mono



Andre, ndo ɗig ga jar 
debaycõõre kãã wo ɓaara 

yaŋ go ma yããge ge go ɓuy?
- Sen go tinoo ga bay wa has.
- Hayga yaŋ dosen ni faage 
bay ti ɓi wa lay mopa. Ndo 
lay?
- Ãã, ɓin ndi de faage ti. Werga 
ndi bay diŋ jee debaycõõre wa.
-Day ndo bay diŋ jee joŋ 
ɓlagge wa?
- Oo! Ãã! Naa ɓuy diŋ jar joŋ 
ɓlagge wo ra, Andre kal ɓe go 
bo’ ti wããren de yiŋgi jag do 
kay no sono.
Ni Baa mo kay, jar joŋ 
ɓlagge wo ɓuy nen ɓe diŋ jar 
debaycõõre wo ra. Kefder 
Baa wãã ne naa ga: “Jee 
tàabàay ma kedeɗ bay wa, 
bay boŋ dra’ wa” (Rom wo 
3:10).  Ɓil kefder Baa mokay 
wããre pẽẽgen mani kris  de 
hãge noga de menge diŋ ne 
jar debaycõõre wo tawa. Jar 
maaga ko wo see ɓaara kedeɗ 
hay bay wo desãy maaga Kris 
mo pẽẽ Saara go ti wa werga 
hay bay wo de sãy maaga 
saara mo pẽẽ go ti wa.
Andre, a de el maaga ndo 

mo ko see ɓo pel Baa diŋ jee 
ɓlagge, day ni ndo mo yãã ga 
ndo go da’ fuggi ɓil doo Baa 
wer ti hùuli  Kris ti ree ɓo. 
Doo ga “Kris raw hùugi go 
ti bol jar debaycõõre wo” 
(Rom 5:6).
De wùr sen tu, de wùr roo kag 
ma maŋ wãyn mokay, Andre 
kal age da’ ndi. A hay go de 
ca jiili debaŋ ti ree ɓlagge ɓen 
wo, nen maaga a laa da’ nen 
kaŋ nàa nen ɓe gà.
- Kal wããge ga: Ti ferge ɓi wo 
liŋ mokay, wããre maaga wii 
ga: “pẽẽgen de menge diŋ 
ne jar debaycõõre wo”, laa 
dayge men wãã wããre me sug 
ga has. Patala, ndi a wii ndo ga 
day ndi mo joŋ joŋge maaga 
ndi mo yãã go so la?
- Ndo ko we ga ndo diŋ jee joŋ 
ɓlagge?
- Ndi diŋ jee joŋ ɓlagge de daŋ 
jar ɓuy.
- Day põõre ɓlagge ɓon wo ti 
wosela?
- Põõre ɓlagge ɓin wo ɓuy ti 
ɓi.
- Hayga à yaŋ dosen no sono, 
ni ndo doo jee maaga de ɓeere 

ma puri ti nono, day ga kãã ma 
poɗge ɓe go ga nono.
- A dosen no no kidolgi.
- Hayga ndo hay we de ɓeere 
jobo ti puri ga ndo bay we go 
de poɗge ɓe wa no; ndo kãã 
ma kalge go siigi ga do hẽẽne 
maabga ndo day la  ndo yiŋgi 
de jee ɓeere ɓo no. Hayga ndi 
poɗ ɓeeren we go ne ndo ti ga 
ndo bay de da’ faage ɓe wa 
no; ndo kal ɓo go ga tum doo 
hẽẽne ɗa pa. day hayga ndi ɓo’ 
sug ɓo we de ɓe ga ndi poɗn 
we go ne ndo ti no, ndo raw 
kalge go de ceg kãg werga 
jee maaga ɓeere ɓe ti ɓo bay 
de eegre ti ɓo wa so. Sen wer 
mayne?
- Werga ɓeeren go ge poɗge.
- Ãã! Day poɗn bay diŋ ndo 
wa.
- Joŋge hẽẽne doo ɓe bay de 
faage ti wa so, werga ɓẽẽren 
go de poɗge, day a bay de 
eegre ti ɓi wa so.
  - Eh! Ãã hããã… Baa go de 
men ree ɓlagge ɓon wo mo ti. 
Day ndo joŋ hẽẽne ma yiŋgi 
de ɓe ɗa pa?
- Baywa. 

- Ma ti ree ɓlagge ɓon wo 
mono, kedeɗ mani Baan  go 
de ba jage, Naa hay bay de 
kããge ma men ree ɓlagge naa 
wo go ti naa de see naa wa, 
aama Kris raw poɗ ɓeere ma 
ti naan wo go de cii ɓe maaga 
daɳ go mono: «Kris de see ɓe 
hoo ree ɓlagge naan wo go 
ti ɓe jag ko». Nday yãã le go 
jag seele ɓay maaga nday da’ 
le doo moore ɓay wo na… bay 
diŋ de mopo maaga de el ɓe 
taw ge go, doo boo biŋni wo 
de boo solay ɓayn wo no wa. A 
yãã we le go ”diŋ de cίi Kris” 
(1 piyer 1:19). “Manwur 
raw kaŋ ɓlagge naan wo ɓuy 
ne hẽn ti” (Esay 53:6). 

Dosen Baa raw bo’ waŋkluu 
Yeeso le maaga a mo poɗ 
ɓeere maaga hay wo ti naa 
go; ɓil Baa go feh ti maaga 
Kris poɗ ɓeeren go mono. 
Day ndo lay?
- Ndi doo sen nolay, nen daga 
ɗu Baa mo hay de togoɗge!
“Ma patala wããre bay de 
baw jar maaga wo de tayge 
de Yeeso Kris mo wa so 
hase” (Rom wo 8:1).



Nday da we ga nday mo laa wer ne mopo ma tigriŋ  pa no, 
ni nday mo ɗe we:

ɓlagge jar go ngaɓa ɓaale 
boŋ tuu”. Se day pa gano: 
“ndi kaŋ ge ti ɓi ti ɗig ɓlagge 
ɓaaran noga debaycõõre 
ɓaaran wo gà so has lay” 
(Hebre 9:28; 10:17).

Jee “maaga yaŋ yãã wããre… 
kiida baw ge ne ge gà so 
hase” (1 Jaŋ 5:24).

“Ni cίi wel ɓe Yeeson fãã 
ɓlagge naa wo … go ɓuy” (1 
Jaŋ 1:7).

“Day dage sen, bay ga naa 
hày da Baa wa, ama diŋ 
werga a da naa, day raw bo’ 
wel ɓen le sii jag go ti ɓlagge 
naan wo no” (1Jaŋ 4:10).

“le ti wùr maaga naa hay bay 
le de kããge ma joŋ ree po de 
el wa ɗa, Kris raw hùugi go 
ti bol jar debaycõõre wo de 
wùr maaga Baa hay ngaɓn 
go mono” (Rom 5:6).
Kris “joŋ dosen no lay, à 
sii jag go de see ɓe ma por 

